
  

BJKNk ez du antzematen zehapena ezartzeko arrazoirik Bilboko Lan 

arloko 1 zk.ko Epaitegiko Magistratu ohiarentzat. 

Duela egun batzuk El Correok argitaratutako albisteari buruz LABek 

egindako oharra. 

Lehenengo eta behin adierazi behar dugu ez gaudela batere konforme Botere 

Judizialeko Kontseilu Nagusiak emandako ebazpenarekin, zeharo korporatibistatzat 

jotzen baitugu. Baina badago kontu bat oharkabean pasatzen utzi ezin dezakeguna: 

espedientea izapidetzerakoan Fiskaltzak esan zuen diziplinazko zigorra ezarri behar 

zela, ohartarazi falta arina egiteagatik erakutsitako begirunerik eza dela-eta. Era 

berean, Diziplina Egintzarako Sustatzaileak adierazi zuen Magistratuaz ari zela esan 

zuen falta larria egin zuela eta horretarako BJLOn oinarritu zuen bere argudioa, 418.5 

artikuluan hain zuzen (“El exceso o abuso de autoridad, o falta grave de consideración 

respecto de los ciudadanos, instituciones, secretarios, médicos forenses o del resto del 

personal al servicio de la Administración de Justicia, de los miembros del Ministerio 

Fiscal, abogados y procuradores, graduados sociales y funcionarios de la Policía 

Judicial.”) Ondorioz, ezarri zion zehapena 501€ko isuna izan zen. 

Bien bitartean, Magistratuak diziplinazko espedientea artxibatzeko eskatu zuen, ez 

baitziren egia EBAZPENAREN PROPOSAMENEAN FROGATUTZAT JOTZEN ZIREN 

EGINTZAK. 

Beraz, BJKN da inolako faltarik sumatzen ez duen bakarra eta epaitegiko langileek 

instruktorearen aurrean egindako deklarazioak aintzat jotzen ez dituena. Eta hori gutxi 

balitz bezala, abuztuan deklarazioa hartu ziotenean langileei -bideokonferentziaz- 

galdetegia itaun bakarrekoa izan zen. Horrekin batera ez zieten utzi kontatzen 

epaitegian epailearekin bizitako gorabeherak, idatziz jasota zegoelako aitzakiapean eta 

galdetutakoari erantzuteko, besterik ez. Horixe izan zen eta langileek egin zuten kritika. 

Laburbilduz: langileei hartutako aitorpenetan oinarrituz Fiskaltzak eta Diziplina 

Egintzarako Sustatzaileak faltatzat jo bazuten ere epailearen jokabidea, BJKNk hondatu 

du Magistratuari ezar zekiokeen zigorra. 

2017ko otsaila 


